
Հայաստանի  Հանրապետության  կառավարության 2012 թվականի  օգոստոսի 9-ի   N 1055-Ն որոշման N 1 հավելվածի 53-րդ կետին համապատասխան`   

1. Հավանություն տալ «Կայուն դպրոցական սնունդ» ծրագրի հայեցակարգին` համաձայն հավելվածի:  
2. Հայաստանի Հանրապետության կրթության և գիտության նախարարին` եռամսյա ժամկետում Հայաստանի Հանրապետության կառավարության հաստատմանը ներկայացնել «Կայուն դպրոցական սնունդ» ծրագրի ռազմավարությունը և փորձնական ծրագիրը:
ՀՀ կրթության և գիտության նախարար Արմեն Աշոտյան
       Հավելված 
ՀՀ կառավարության  2012թ. 
N ---------- որոշման
«ԿԱՅՈՒՆ ԴՊՐՈՑԱԿԱՆ ՍՆՈՒՆԴ»  ԾՐԱԳՐԻ  ՀԱՅԵՑԱԿԱՐԳ
I. ՆԵՐԱԾՈՒԹՅՈՒՆ

1. «Կայուն դպրոցական սնունդ» ծրագրի հայեցակարգը (այսուհետ` Հայեցակարգ) մշակվել է Հայաստանի Հանրապետության Նախագահի` 2007թ. փետրվարի 7-ի «Հայաստանի Հանրապետության ազգային անվտանգության ռազմավարությունը հաստատելու մասին» թ.ՆՀ-37-Ն հրամանագրի և Հայաստանի Հանրապետության կառավարության` 2008թ. հոկտեմբերի 30-ի «Կայուն զարգացման ծրագիրը հաստատելու մասին» թ.1207-Ն որոշման հիմնադրույթներին  համապատասխան: Հայեցակարգի հիմքում դրվել է նաև Միավորված Ազգերի Կազմակերպության Պարենի համաշխարհային ծրագրի (ՄԱԿ ՊՀԾ)` «Կայուն դպրոցական սննդի զարգացումը Հայաստանում» ծրագիրը: Այն միաժամանակ բխում է Հայաստանի Հանրապետության կառավարության և Միավորված Ազգերի Կազմակերպության Պարենի համաշխարհային ծրագրի (ՄԱԿ ՊՀԾ) միջև համատեղ ստորագրված` «Դպրոցական սնունդ» զարգացման ծրագրի գործողությունների պլանից:

2. Հայեցակարգի նպատակն է ստեղծել դպրոցական կայուն սննդի համակարգ, որը հնարավորություն կտա ապահովել Հայաստանի Հանրապետության բոլոր մարզերի հանրակրթական դպրոցների տարրական դասարանների աշակերտների առողջ սնունդը, բարելավել նրանց առողջությունն ու հաղթահարել աղքատությունը, նպաստելով դպրոցականների հաճախելիության բարձրացմանն ու համընդհանուր տարրական կրթության ձեռքբերմանը:
II. ԱՌԿԱ ԻՐԱՎԻՃԱԿԸ

3. Ներկայումս Հայաստանում կրթության ոլորտը կարևորվում է որպես երկրի կայուն զարգացման, ինչպես նաև մարդկային կապիտալի պահպանման ու վերարտադրության նախապայմաններից մեկը: Կրթության ոլորտի զարգացման քաղաքականությունը համահունչ է ՄԱԿ-ի Եվրոպական տնտեսական հանձնաժողովի «Կրթություն` հանուն կայուն զարգացման» ռազմավարությանը և ուղղված է այն բանին, որ կրթության ոլորտի բարեփոխումների արդյունքները նշանակալի ազդեցություն ունենան երկրում տնտեսական աճի, աղքատության կրճատման, անհավասարության մեղմման, էկոլոգիական անվտանգության ապահովման և մարդկային զարգացման գործընթացների վրա ինչպես կարճաժամկետ, այնպես էլ երկարաժամկետ հեռանկարում: 
4. Կրթության ոլորտում գերակա է համարվում հանրակրթությունը, որը որպես գերակա ուղղություն ամրագրված է նաև «Կայուն զարգացման ծրագրում» (ԿԶԾ): Հանրակրթության ոլորտում ԿԶԾ-ը նպատակադրում է լրիվ միջնակարգ կրթության որակի բարձրացումը, բնակչության բոլոր խավերի համար որակյալ լրիվ միջնակարգ կրթության հավասար մատչելիության ապահովումը միջնակարգ դպրոցի բոլոր, հատկապես` ավագ դպրոցի մակարդակներում: Առաջիկա տարիներին հանրակրթության ոլորտի առաջնահերթություն է գծագրվում տարրական, հիմնական ու հատկապես ավագ դպրոցում բնակչության բոլոր խավերի հավասար ներգրավման և ավագ դպրոցում աղքատ խավերի ընդգրկվածության աճի ապահովումը: 

5. Կրթության մատչելիությանը խոչընդոտող հիմնական գործոններից է աղքատությունը: Ընդ որում, մանկական աղքատությունը տարբերվում է ըստ տարածաշրջանների: Քաղաքային բնակավայրերում բնակվող երեխաների ծայրահեղ աղքատության մակարդակը կազմել է 5.2%` գյուղական բնակավայրերում բնակվող երեխաների 1.2%-ի համեմատ, իսկ ընդհանուր աղքատության մակարդակը համապատասխանաբար` 40.6% 42.7%-ի համեմատ
: 

6. Մանկական  աղքատության մակարդակն էապես տարբերվում է նաև ըստ մարզերի: Մարզերի միջև տարբերությունները զգալի են թե ծայրահեղ, թե ընդհանուր աղքատության առումով: Ծայրահեղ մանկական աղքատությունը տատանվում է ամենացածր` 1.4%-ից (Արմավիրի մարզ) մինչև ամենաբարձր` 6% (Լոռու և Կոտայքի մարզեր): Նմանատիպ միտում է նկատվում աղքատության ընդհանուր մակարդակի առումով: Տավուշում աղքատության մակարդակը միջինից ամենացածրն է` 28.2%, իսկ ամենաբարձրը Լոռու մարզում` 52.7%:

7. Միաժամանակ ավելացել  է  քիչ կալորիականություն պարունակող սնունդ  (օրական 2,100 կկալ-ից  ցածր)  օգտագործող բնակչության քանակը (52,7% ):  Երկու քվինտիլային խմբերը (աղքատ և շատ աղքատ) ամբողջապես թերսնվում են: ՄԱԿ–ի Առողջապահության համաշխարհային կազմակերպության (ԱՀԿ) առաջարկած ռացիոնալ նորմերի համեմատ բնակչության կողմից սպառվող սննդամթերքի կազմում անբավարար է  հիմնականում կենդանական ծագման արտադրանքը (38-48%) և բուսական յուղը (29-41%): Նույնիսկ ՀՀ-ում ընդունված նվազագույն «պարենային զամբյուղի» համեմատությամբ  կաթնամթերքի (40%) և բուսական յուղի (29%) սպառման զգալի պակաս է  գրանցվել
:
8. Այսօր, տնտեսական նման պայմաններում, հանձինս «Դպրոցական սնունդ» ծրագրի ստեղծվել է սոցիալական ապահովության արդյունավետ ցանց, որը օգնում է երեխաներին պաշտպանել ճգնաժամերի ընթացքում, տալիս է բազմակողմ օգուտներ՝ կրթություն, գենդերային հավասարություն, պարենային ապահովություն, աղքատության նվազեցում, սնուցում և առողջություն՝ և այս ամենը մեկ միջամտության շրջանակներում։ Դպրոցական սննդի ծրագրերը ներկայումս ճանաչվում են որպես կրթության մատչելիության, սոցիալական պաշտպանության եւ մարդկային կապիտալում երկարաժամկետ ներդրումների միջոց: Այս ծրագրերը, որոնք անուղղակի նպաստում են կրթության որակի բարձրացմանը, կարող են օգտագործվել ի շահ ամենաաղքատ և խոցելի երեխաների: Միաժամանակ այս ծրագրերը մեծ առաջնահերթություն են տալիս ներառական կրթության քաղաքականությանը և ռազմավարություններին, որոնք որակյալ կրթությունն առավել մատչելի են դարձնում ամենախոցելի խավերի համար:
9. ՄԱԿ-ի ՊՀԾ-ի «Դպրոցական սնունդ» ծրագիրը հավանության է արժանացել մի շարք միջազգային ֆորումներում և ստացել կառավարությունների հանձնառություն և աջակցություն։ Միավորված Ազգերի Կազմակերպության Հազարամյակի ծրագրով (2005թ.) առաջարկվել է, որ դպրոցական սնունդ ծրագիրը տարածվի և հասնի «քաղցի թեժ կետերում» գտնվող բոլոր երեխաներին, օգտագործելով տեղական արտադրության սննդամթերք։ Դպրոցական սնունդ ծրագիրն ուղղակիորեն արձագանքում է Հազարամյակի զարգացման նպատակներին, որոնք առնչվում են քաղցին ու աղքատությանը (ՀԶՆ 1), կրթությանը (ՀԶՆ 2), գենդերային հավասարությանը (ՀԶՆ 3) և անուղղակիորեն նպաստում է մյուս բոլոր ՀԶՆ-երին։ Դպրոցական սնունդ ծրագրերը նպաստում են նաև Դակարի Գործողությունների պլանում ներառված «Կրթություն բոլորի համար» ծրագրի 6 նպատակների գրեթե մեծ մասին: 

10. Միավորված Ազգերի Կազմակերպության Պարենի համաշխարհային ծրագիրը Հայաստանում`
1) Հայաստանում ՊՀԾ-ն հաստատվել է 1993թ.` պարենային օգնություն ցուցաբերելով փախստականներին, երկրի ներսում տեղահանված անձանց և տեղաբնակ խոցելի բնակչությանը: Դպրոցական սնունդ ծրագիրն սկսվել է 2002թ, հասցեագրելով հիմնական պարենային անապահով շրջանները։ Սնունդ է տրամադրվել տարրական կրթության տարիքի մինչև 30000 դպրոցականների չորս՝ Գեղարքունիքի, Լոռու, Շիրակի և Տավուշի մարզերում։ Ծրագրում առաջնահերթ ընդգրկվել են լեռնային և սահմանամերձ շրջանների համայնքները, ինչպես նաև այն համայնքները, որտեղ գերակշռում էին կանանց գլխավորած ընտանիքները և բարձր էր դպրոցականների անկանոն հաճախումների թիվը: Ընտրվել են այն ծնողական խորհուրդները, որոնք ցանկություն ունեին համագործակցել և ծրագրի իրականացման համար ներգրավել այլ պարենային և ոչ պարենային միջոցներ.
2) Ծրագրի արդյունքում սերտ կապ է հաստատվել դպրոցների և համայնքների միջև: Ծրագրի իրականացումից հետո 2005թ. անցկացված գնահատումը ցույց է տվել, որ համայնքներն այլ սննդամթերքով համալրում էին ՊՀԾ-ի տրամադրած պարենը, տրամադրում էին ոչ պարենային ապրանք և դարձել էին ծրագրի իրականացմանն անհրաժեշտ մասնակիցներ: Դպրոցական սնունդ ծրագրին մեծ աջակցություն էին ցուցաբերում ծնողները։ Միաժամանակ ՊՀԾ-ն սնունդ աշխատանքի դիմաց ծրագրով համայնքներին խրախուսում էր նորոգումներ կատարել այն դպրոցներում, ուր բացակայում էին խոհանոցային նվազագույն պայմանները.
3) սակայն չորս մարզերում իրականացված դպրոցական սնունդ ծրագիրը շարունակություն չգտավ այն բանից հետո, երբ 2008թ. ՊՀԾ-ն փակեց ծրագիրը: Պարզ դարձավ, որ տեղական աջակցությունն ու մասնակցությունը խիստ կարևոր են դպրոցական սնունդ ծրագրի հաջող իրականացման համար և որ առանց ՀՀ կառավարության կողմից կենտրոնական ֆինանսավորման դպրոցական սնունդ ծրագիրը չի կարող շարունակական լինել.
4) Հայաստանի Հանրապետության կառավարությունը և Միավորված Ազգերի Կազմակերպության Պարենի համաշխարհային ծրագիրը (ՊՀԾ) գիտակցելով, որ դպրոցական սննդի ծրագրերը հանդիսանում են սոցիալական ապահովության արդյունավետ ցանց, ինչպես նաև հիմնվելով նախորդող ծրագրերի իրականացման արդյունքում ձեռք բերված փորձի և առաջընթացի վրա, 2010 թվականի հուլիսին  նախաձեռնեցին դպրոցական սննդի նոր ծրագիր.
5) «Կայուն դպրոցական սննդի զարգացումը Հայաստանում» ծրագիրը հաստատված է ՄԱԿ-ի ՊՀԾ գործադիր խորհրդի կողմից:  Այս ծրագիրը համապատասխանում է Միավորված Ազգերի Կազմակերպության զարգացման աջակցության ծրագրին (2010-2015թթ.) և նպաստում է ՊՀԾ նպատակների իրականացմանը` սովի և թերսնման վերացում և համընդհանուր տարրական կրթության ձեռքբերում. 
6) նախագծի դոնոր է հանդիսացել Ռուսաստանի Դաշնության կառավարությունը, որը ՊՀԾ-ին հատկացրել է 8 մլն. ԱՄՆ դոլար ավելի քան երեք տարի ժամկետով (համաձայն Հայաստանի և Ռուսաստանի կառավարությունների և ՄԱԿ-ի Պարենի համաշխարհային ծրագրի միջև կնքված եռակողմ համաձայնագրի): Իսկ ՀՀ ԿԳ նախարարության և ՄԱԿ-ի Պարենի համաշխարհային ծրագրի միջև կնքված պայմանագրի համաձայն, բուն ծրագրի իրականացման արժեքը կազմում է 4,2  մլն. ԱՄՆ դոլար.
7) Ծրագիրն իրականացվում է Հայաստանի կրթության և գիտության նախարարության և Ռուսաստանի Դաշնության Արտաքին գործերի նախարարություն Անկախ Պետությունների Համագործակցության, արտասահմանում բնակվող հայրենակիցների և միջազգային մարդասիրական համագործակցության հարցերով Դաշնային գործակալության (Ռոսսոտրուդնիչեստվո) Հայաստանյան ներկայացուցչության և Ռուսաստանի ճյուղային սննդի ինստիտուտի մասնակցությամբ: Ծրագիրը ակնկալում է նաև միջազգային փորձագետների խորհրդատվական և կազմակերպչական մասնակցությունը, ինչպես նաև քաղաքացիական հասարակության ներկայացուցիչների, կազմակերպությունների, ընկերությունների և անհատների ֆինանսական աջակցությունը. 
8) 2010 թվականին ՊՀԾ-ն վերսկսել է դպրոցական սնունդ ծրագիրը, նախատեսելով ներառել այն մարզերը, որոնք ընդգրկված են եղել նախորդ` 2002-2008թթ. ծրագրում: Բանն այն է, որ նախորդ ծրագրի շրջանակներում 4 մարզերում ձևավորվել են դպրոցական սննդի կառավարման արդյունավետ համակարգեր, որոնք ներառում են ծնողական խորհուրդները: Բացի այդ, ՊՀԾ-ի սնունդ աշխատանքի դիմաց (ՍԱԴ) ծրագրի շրջանակներում դպրոցներում նորոգվել ու բարեկարգվել են խոհանոցային պայմանները: Հիմնվելով նախորդ հաջող փորձի վրա, սույն ծրագրում ընդգրկվել են ևս երկու պարենային անապահով մարզեր` Արագածոտնը և Արմավիրը: Ծրագրի տևողությունը 3 տարի է` 2010թ. հոկտեմբերից  մինչև 2013թ. հոկտեմբերը: 2010 թվականին ծրագիրը փորձարկվել է երկու` Տավուշի և Գեղարքունիքի մարզերում, և սնունդ է տրամադրվել տարրական դասարանների 12.5 հազարից ավել աշակերտների: 2011 թվականին ծրագրում ընդգրկվել են նաև Լոռու, Շիրակի, Արագածոտնի, Կոտայքի և Արմավիրի մարզերը.
9) Ծրագրի թիրախը պարենային անապահով դրության մեջ գտնվող 7 մարզերի շուրջ 700 դպրոցներում սովորող տարրական դասարանների 50000 երեխաներ են: Սնունդը տրամադրվում է ուսումնական տարվա 180 օրերի ընթացքում շաբաթը 5 օր` 3 տարվա ընթացքում, որի համար պահանջվում է պարենային ապրանքների ներկրում և որոնք մատակարարում է ՊՀԾ-ն, նկատի ունենալով տեղական գնումների հնարավորությունը՝ կախված դոնորի համար հնարավոր սահմանափակումներից, ինչպես նաև շուկայական պայմաններից:

11. «Կայուն դպրոցական սնունդ» ծրագրի անհրաժեշտությունը Հայաստանի Հանրապետությունում: Դպրոցական սնունդը ՀՀ-ում կարևորվում է հետևյալ պատճառներով`
1) ՄԱԿ-ի Պարենի համաշխարհային ծրագրի կողմից Հայաստանում իրականացված և ներկայումս իրականացվող դպրոցական սննդի մարդասիրական ծրագրերի փորձը վկայում է, որ դպրոցական սնունդը դրականորեն է անդրադառնում դպրոցականների կանոնավոր հաճախումներին և առաջադիմությանը, դրանով իսկ նպաստելով կրթության որակի բարձրացմանը: Այն միաժամանակ օժանդակում է որակյալ ներառական կրթության համակարգի ձևավորմանն ու այդ համակարգում ապահովում ամենախոցելի խմբերի մատչելիությունը.
2) դպրոցական սնունդը որպես պետական քաղաքականության մաս կարող է առավել դրական ազդեցություն ունենալ երկրի սոցիալ-տնտեսական զարգացման վրա. նպաստել աղքատության կրճատմանը, բարելավել սոցիալական ապահովությունը, բարձրացնել պարենային անվտանգությունը.
3) դպրոցական սննդի պատշաճ կազմակերպումը ներդրում է ժողովրդագրական և առողջապահական խնդիրների վերացման համար: Ժողովրդագրական առումով դպրոցական սննդի ծրագրերը լրացուցիչ վստահություն են ստեղծում երիտասարդ ընտանիքների համար՝ երեխաներ ունենալու որոշումներ կայացնելիս, լուծելով երեխաների սնուցման և որակյալ կրթություն ստանալու խնդիրները. 

4) առողջության տեսանկյունից  դպրոցում ստացած տաք սնունդը առողջ ապրելակերպի և հավասարակշիռ սննդակարգի հետևելու նախապայմանն է. զուր չէ, որ դպրոցական սննդի ծրագրերը իրականացվում են նաև ամենազարգացած երկրներում, որտեղ չկա քաղցի կամ երեխաների թերսնման խնդիր: Բացի այդ, ժամանակին և հավասարակշռված տաք դպրոցական սնունդը ապահովում է ալիմենտար կախված հիվանդությունների նվազեցումը և կանխարգելումը, նպաստում է  քաշի դեֆիցիտ և ավելցուկային քաշ ունեցող երեխաների քանակի նվազեցմանը, բարձրացնում է օրգանիզմի դիմադրողականությունը սուր ռեսպիրատոր հիվանդությունների նկատմամբ, ավելացնում է նորմալ ֆիզիկական զարգացում ունեցող երեխաների քանակը.
5) դպրոցական սննդի  այս կարգավիճակը թույլ կտա ոչ միայն երկրի բնակչության մեծ մասի համար ապահովել որակյալ և անվտանգ սնունդ, այլ նաև կխթանի տեղական արտադրողներին՝ լրացուցիչ ֆինանսական միջոցների տրամադրման միջոցով, ինչը կնպաստի ինչպես տեղական գնումներին, այնպես էլ արտադրողների տեխնիկական և տեխնոլոգիական զարգացմանը: Արդյունքում  թափ կստանա գյուղատնտեսության արդիականացումը` սկսած ֆերմաներից մինչև վերջնական օգտագործողը,  այդ թվում անհրաժեշտ ենթակառուցվածքների ստեղծումը. 
6) «Կայուն դպրոցական սնունդ» ծրագրի երկարաժամկետ ազդեցություններն են կրթության հասանելիության և որակի բարձրացումը, դպրոցահասակ երեխաների առողջության և սնուցման բարելավումը, երկրի սոցիալական և տնտեսական զարգացման աճը: Կարճաժամկետ կտրվածքով  ծրագիրը`  բյուջեի սղության և սննդի անվտանգության ցածր պայմաններում կնպաստի ընտանիքների սոցիալական ապահովվածության արդյունավետ ցանցերի ստեղծմանը: 
III.  «ԿԱՅՈՒՆ  ԴՊՐՈՑԱԿԱՆ  ՍՆՈՒՆԴ»  ԾՐԱԳՐԻ  ՆՊԱՏԱԿԸ  ԵՎ  ԽՆԴԻՐՆԵՐԸ

12. Ծրագրի ռազմավարական նպատակն է աստիճանաբար ընդլայնելով հանրակրթական դպրոցներում սննդի կազմակերպման շրջանակները, հանրապետության ողջ տարածքում տարրական դասարանների բոլոր սովորողներին ապահովել հավասարակշռված, անվտանգ և  որակյալ սնունդով:
13. Ծրագրի իրականացումը երկարաժամկետ հեռանկարում (10-15 տարի) ենթադրում է կրթության, առողջապահության (հավասարակշռված ռացիոնալ սնուցման գործոնները) ոլորտներում արդյունավետության բարձրացումը, սովի սպառնալիքի և աղքատության նվազեցման խնդիրների լուծումը (հաշվի առնելով նաև այլ միջոցները), տեղական սննդի արտադրության խթանումը, նոր աշխատատեղերի ստեղծումը, երկրի ՀՆԱ -ում գյուղատնտեսության աճող ներդրումը:

14. 5-10 տարիների կտրվածքում նախատեսվում է ավարտել ժամանակակից պահանջներին բավարարող դպրոցական սննդի ոլորտի ձևավորումը, ինչը կապահովի  հասարակության որոշ խմբի սննդի պահանջը` դպրոցականների ներգրավվածության և սննդակարգի հավասարակշռման առումով: 

15. Միջնաժամկետ կտրվածքով (3-5 տարի) պետք է պայմաններ ստեղծվեն դպրոցական սննդի  մատչելիությունը ապահովելու համար, զարգացվի դպրոցական սննդի հետ կապված նյութական արտադրությունը,  անցկացվեն դպրոցական սննդամթերքի արտադրության մոդելների փորձարկումներ:

16. Ծրագրի իրականացման առաջին 1-2 տարիները կհանդիսանան նախապատրաստական շրջան, որը կներառի դպրոցական սննդի իրավական-նորմատիվային հենքի ամբողջացումը, ծրագրի կառավարման և իրականացման համար անհրաժեշտ տեղական ինստիտուցիոնալ կարողությունների ձևավորումն ու զարգացումը: Այստեղ կարևորվում են նաև արտաքին օգնությունից դեպի ներքին աղբյուրներին փուլային անցումը, տարածքային առանձնահատկություններին համապատասխան տարբեր փորձնական ծրագրերի իրականացումը:

IV. ԾՐԱԳՐԻ ԻՐԱԿԱՆԱՑՈՒՄԸ
17. Ծրագիրը  կիրականացվի հետևյալ սցենարով. 
	2012 – 2013թթ.
	2014 – 2016թթ.
	2016 – 2021թթ.
	Երկարաժամկետ հեռանկար

	Նախապատրաստական փուլ 
(ՊՀԾ իրականացման պայմաններում)
	Անցում ազգային ծրագրի համատեղ իրականացմանը ՀՀ կառավարության և արտաքին դոնորների կողմից
	Անցում ազգային ծրագրի իրականացմանը ՀՀ կառավարության կողմից արտաքին դոնորների փոքր աջակցությամբ 
	Անցում ազգային ծրագրի ինքնուրույն իրականացմանը ՀՀ կառավարության կողմից (ՀՀ բյուջեի ներքին ռեսուրսների և ներքին դոնորների ուժերով)


18. Ծրագրի իրականացման պատասխանատվության փոխանցումը ՀՀ կառավարությանը և նոր դպրոցների ներգրավումը ծրագրում կիրականացվի մի շարք փորձնական ծրագրերի միջոցով: Դրանց նպատակը կլինի համապատասխան մեխանիզմների փորձարկումը հանրապետության տարբեր շրջանների առանձնահատկություններին համապատասխան և անհրաժեշտ կարողությունների զարգացումը:
19. Հիմնական փորձնական ծրագիրը կիրականացվի 2014 թվականին. Ծրագրի իրականացումը հանրապետության 1 մարզում կստանձնի ՀՀ կրթության և գիտության նախարարությունը:

20. Փորձնական ծրագրի արդյունքների հիման վրա այն աստիճանաբար կտարածվի մյուս մարզերում նույնպես:

21. Դպրոցական սննդի ինստիտուցիոնալ համակարգի զարգացման նպատակով հիմնական փորձնական ծրագրին զուգահեռ միջազգային գործընկերների օժանդակությամբ կիրականացվեն տարբեր միկրոծրագրեր, որոնք հետագայում կինտեգրվեն դպրոցական սննդի ընդհանուր համակարգին: 

V. ԾՐԱԳՐԻ  ՖԻՆԱՆՍԱՎՈՐՈՒՄԸ

22. 2012-2016 թվականներին կշարունակվի դպրոցական սննդի կազմակերպման միջազգային օժանդակության ծրագիրը: 

23. Սկսած 2014 թվականից ՀՀ կառավարությունը, աստիճանաբար ստանձնելով ըստ մարզերի ծրագրի իրականացումը, կապահովի այդ մարզերում ծրագրի բազային ֆինանսավորումը պետական բյուջեից՝ ըստ սովորողների թվի: Միաժամանակ պետական և արտաբյուջետային միջոցների հաշվին կիրականացվեն վերապատրաստման, տեղեկատվական արշավներ և հետազոտական աշխատանքներ:

24. 2013-2016 թվականներին դպրոցական սննդի կազմակերպման համար ՄԱԿ-ի ՊՀԾ-ի կողմից տրամադրվող համաֆինանսավորումը կկազմի շուրջ 10 մլն ԱՄՆ դոլար, իսկ ՀՀ կառավարության կողմից նույն ժամանակահատվածի համար հատկացվող ֆինանսավորումը՝ 1239 մլն դրամ:
---------------------------------------
 
ՀԻՄՆԱՎՈՐՈՒՄ
«ԿԱՅՈՒՆ ԴՊՐՈՑԱԿԱՆ ՍՆՈՒՆԴ» ԾՐԱԳՐԻ ՀԱՅԵՑԱԿԱՐԳԻՆ 
ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ

ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	
	

	
	1. Անհրաժեշտությունը

	
	ՀՀ կառավարության որոշման նախագծի մշակումը նախատեսված է ՀՀ կառավարության 2012թ. օգոստոսի 9-ի թ.1055-Ն որոշման N 1 հավելվածի 53-րդ կետի հանձնարարականով: Այն մշակվել է Հայաստանի Հանրապետության Նախագահի` 2007թ. փետրվարի 7-ի «Հայաստանի Հանրապետության ազգային անվտանգության ռազմավարությունը հաստատելու մասին» թ.ՆՀ-37-Ն հրամանագրի և Հայաստանի Հանրապետության կառավարության` 2008թ. հոկտեմբերի 30-ի «Կայուն զարգացման ծրագիրը հաստատելու մասին» թ.1207-Ն որոշման հիմնադրույթներին  համապատասխան: Որոշման նախագիծը նպատակաուղղված է «Երեխայի իրավունքների մասին» կոնվենցիայի, ՄԱԿ-ի Հազարամյակի հռչակագրի պահանջների, «Կրթություն բոլորի համար» ծրագրի նպատակների և Հայաստանի Հանրապետության միջազգային այլ փաստաթղթերով սահմանված պարտավորությունների կատարմանը: Այն միաժամանակ բխում է «Կրթության մասին» և «Հանրակրթության մասին» ՀՀ օրենքների պահանջներից:

	
	2. Ընթացիկ իրավիճակը և խնդիրները

	
	ՀՀ ազգային անվտանգության ռազմավարության մեջ աղքատության հաղթահարումը և կրթության մատչելիությունը դասվում են առաջնահերթությունների շարքում: Սակայն տնտեսական ճգնաժամով պայմանավորված վերջին տարիներին աճել է ընդհանուր աղքատությունը, որն էլ իր հերթին ազդեցություն է ունեցել կրթության  մատչելիության վրա: 
Ուշագրավ հետազոտություններ կան սովորողների առողջական վիճակի վերաբերյալ: ՄԱԿ-ի մանկական հիմնադրամի հայաստանյան գրասենյակի աջակցությամբ «Դպրոցահասակ երեխաների առողջության վարքագծի հետազոտության»  շրջանակներում հանրապետության տարբեր մարզերում իրականացվել են ուսումնասիրություններ` սովորողների առողջական խնդիրների, սննդային սովորույթների և առողջ ապրելակերպին վերաբերող հարցերում նրանց իրազեկվածության վերաբերյալ: Մասնավորապես`

ֆիզիկական առողջության վերաբերյալ անցկացված հարցումների ընթացքում սովորողների կողմից նշվել են մի շարք գանգատներ` սկսած գլխացավից ու ատամնացավից, մինչև որովայնային ու սրտի ցավեր և սրտխփոց, սրտխառնոց, անքնություն և այլ գանգատներ, որ սովորաբար առավել հատուկ են չափահաս տարիքին: Թվարկված գանգատների մեջ առավել մեծ տոկոս է կազմում գլխացավը և սրտխառնոցը, ինչը հիմնականում վերագրվում է չնախաճաշելուն ու քաղցած մնալուն: Հատկապես չնախաճաշելը, քաղցած մնալը, բացասաբար են ազդում սովոորղների հոգեբանական բարվոքության վրա, իսկ որոշ դեպքերում` բերում են սնուցման խանգարումների,

հարցվող երեխաների գրեթե 15%-ը հայտնել է, որ «երբեմն» կամ «հաճախ» քաղցի զգացում են ունենում` տանն ուտելիքի պակասի կամ բացակայության պատճառով: Ընդ որում, չքավորության պայմաններում ապրող երեխաներից շատերը դպրոցը թողնում են` նախքան ավագ դպրոց հասնելը, և այս շերտի մոտ թերսնուցման տոկոսը, ենթադրաբար, ավելի բարձր կլիներ: Գյուղաբնակ երեխաների մեջ քաղցածների թիվն ավելի մեծ է, քան քաղաքներում բնակվողների մեջ, 

դպրոցականների ճնշող մեծամասնությունը առավոտյան տանը չի նախաճաշում: Այս ցուցանիշը տատանվում է 76%-ից (գյուղական բնակավայրեր) մինչև 88% (քաղաքներ): Այս փաստը մտահոգություն է առաջացնում և հետագա ուսումնասիրությունների տեղիք տալիս, քանի որ Հայաստանում աղեստամոքսային հիվանդությունների աճ է նկատվում, ինչը կարող է սրա հետևանքը լինել:  Ի տարբերություն եվրոպական 33 երկրների` Իսրայելի, Կանադայի և ԱՄՆ-ի, Հայաստանում սովորողներն ավելի հաճախ են հրաժարվում նախաճաշելուց,

տանը չնախաճաշող երեխաների մի մասը նախաճաշում է դպրոցում և նրանց մեծ մասը հիմնականում ընդունում է այնպիսի սնունդ, որը սովորաբար իրենից ներկայացնում է ճարպերի և շաքարի բարձր պարունակությամբ ու բջջանյութով աղքատ սնունդ, ինչպես նաև գազավորված ըմպելիք և քաղցրավենիք,  

հայ ընտանիքները կաթ և կաթնամթերք օգտագործում են ավելի հաճախ և ավելի կանոնավոր, քան միս, ընդ որում գյուղական բնակավայրերում երեխաների կողմից կաթնամթերքի օգտագործումը ավելի մեծ է, քան քաղաքաբնակների: Եվ հակառակը` միս առավել հաճախ օգտագործում են գյուղաբնակները:

Երեխաների սնուցման կարգավիճակի վերաբերյալ մել այլ` ՀՀ ԱՎԾ-ի և ՀՀ առողջապահության նախարարության կողմից իրականացված «Հայաստանի ժողովրդագրության և առողջության հարցերի հետազոտության»  համաձայն`

մինչև 5 տարեկան երեխաների 19%-ը թերաճ է, ասինքն  կարճահասակ է իր տարիքի համեմատ: Այն արտահայտում է տևական ժամանակաշրջանում բավարար սնուցման բացակայությունը: Կարճահասակությունն առավել տարածված է գյուղական (22%), քան քաղաքային բնակավայրերում (17%), և ցուցանիշը բարձր է առավել աղքատ ՏՏ-ի երեխաների (26%) շրջանում: Կարճահասակության ցուցանիշը տատանվում է 11%-ից` Երևանում, մինչև 30%` Արագածոտնում և Սյունիքում,

թերսնվածությունը (չափազանց նիհար` հասակի համեմատ)  և թերքաշությունը (չափազանց նիհար` տարիքի համեմատ)  լայն տարածում չունեն Հայաստանի երեխաների շրջանում, և մինչև հինգ տարեկան երեխաների մոտ կազմում են համապատասխանաբար` 5% և (4%), 

5 տարեկան երեխաների 15%-ը գերքաշ է: Գերքաշ երեխաների մասնաբաժինը հատկապես բարձր է Լոռու մարզում, ուր երեխաների 34%-ը իրենց հասակի համեմատ համարվել են շատ ավելի գեր: 

Ընդհանուր առմամբ, վերջին 10 տարիների ընթացքում թերաճության և թերքաշության ցուցանիշները փոքր-ինչ աճել են: Մինչև 5 տարեկան երեխաների շրջանում թերաճության մասնաբաժինը 2000 թվականին կազմել է 17, իսկ 2010 թվականին` 19%: Թերքաշության ցուցանիշը ևս աճի միտում է արձանագրել` 2000 թվականի 2%-ի փոխարեն, 2010 թվականին աjն կազմել է 5%: Թերսնված երեխաների տեսակարար կշիռը 2005 թվականին կազմել է 5%, իսկ 2010 թվականին փոքր-ինչ նվազել է` կազմելով 4%: Վերջին 5 տարիների ընթացքում գերքաշ երեխաների մասնաբաժինն աճել է 11%-ից մինչև 15%: 

Վերը թվարկված հետազոտությունների արդյունքները մտահոգիչ են և փաստում են, որ դպրոցահասակ երեխաների շրջանում առկա են աղքատության ու կրթության մատչելիության խնդիրներ, որոնք անհրաժեշտ ուշադրություն ու հրատապ լուծում են պահանջում:
Դպրոցական սննդի ծրագրերը ներկայումս ճանաչվում են որպես կրթության մատչելիության և որակի բարձրացման, սոցիալական պաշտպանության եւ մարդկային կապիտալում երկարաժամկետ ներդրումների միջոց: Այս ծրագրերը կարող են օգտագործվել ի շահ ամենաաղքատ և խոցելի երեխաների:

Հայաստանում դպրոցական սննդի ծրագիրն իրականացվում է ՄԱԿ-ի Պարենի Համաշխարհային Ծրագրի աջակցությամբ: Ծրագրի տևողությունը 3 տարի է` 2010թ. հոկտեմբերից  մինչև 2013թ. հոկտեմբերը: ծրագրի թիրախը պարենային անապահով դրության մեջ գտնվող 6 մարզերի շուրջ 700 դպրոցներում սովորող տարրական դասարանների 50000 երեխաներ են: Սնունդը տրամադրվում է ուսումնական տարվա 180 օրերի ընթացքում շաբաթը 5 օր` 3 տարվա ընթացքում, որի համար պահանջվում է պարենային ապրանքների ներկրում և որոնք մատակարարում է ՊՀԾ-ն, նկատի ունենալով տեղական գնումների հնարավորությունը՝ կախված դոնորի համար հնարավոր սահմանափակումներից, ինչպես նաև շուկայական պայմաններից: Ծրագրի պլանավորման և իրականացման ժամանակահատված սահմանված է ուսումնական տարին` սեպտեմբեր-մայիս ամիսները: 
 «Դպրոցական սնունդ» ծրագիրը նախատեսվում է տարածել ամբողջ հանրապետությունում 2014-2016թթ. ընթացքում և դպրոցական սնունդով ապահովված աշակերտների քանակը հասցնել մինչև 100000: 2021 թվականին այս ծրագրի շրջանակներում սնունդ կտրամադրվի շուրջ 135000 դպրոցականների: Ծրագիրն աստիճանաբար կփոխանցվի ՀՀ կառավարությանը` ծրագրի իրականացման համար անհրաժեշտ միջոցներն ըստ տարիների հատկացնելով ՀՀ պետական բյուջեից: Ծրագրի փորձնական փուլը կիրականացվի 1 մարզում, որին զուգահեռ կիրականացվեն նաև փորձնական մինի ծրագրեր այլ մարզերում: Վերջնական արդյունքում դպրոցական սնունդ կստանան ծրագրում ընդգրկված ՀՀ բոլոր մարզերի տարրական դպրոցների սովորողները: Ծրագրին կաջակցեն նաև ՄԱԿ-ի Պարենի Համաշխարհային ծրագիրը և այլ միջազգային կազմակերպություններ: «Դպրոցական սնունդ» ծրագիրն իրագործելու համար անհրաժեշտ կլինի ձևավորել դպրոցական սննդի կայուն համակարգ` կրթության ոլորտի ծրագրերում ներառելով նաև դպրոցական սննդի ծրագրի  համար անհրաժեշտ ֆինանսավորումը:

	
	3. Տվյալ բնագավառում իրականացվող քաղաքականությունը

	
	Ներկայումս Հայաստանում կրթության ոլորտը կարևորվում է որպես երկրի կայուն զարգացման, ինչպես նաև մարդկային կապիտալի պահպանման ու վերարտադրության նախապայմաններից մեկը: Մինչև 2015 թվականը Հայաստանի զարգացման համար ուղենշային պետք է լինեն «Հազարամյակի հռչակագրի» և «Կրթություն բոլորի համար» գլոբալ շարժման սահմանած նպատակադրումները, ինչպես նաև Բոլոնիայի հռչակագրի, Միավորված ազգերի կազմակերպության (ՄԱԿ) Եվրոպական տնտեսական հանձնաժողովի ընդունած «Կրթությունը հանուն կայուն զարգացման» ռազմավարության և «Հյուգոյի 2005-2015թթ. գործողությունների ծրագրի» սկզբունքները: Միաժամանակ, կրթական համակարգի զարգացումները պետք է ուղղված լինեն գլոբալ մրցունակության համաթվի կրթության հատվածի ցուցանիշների բարելավմանը` նպաստելով Հայաստանի ընդհանուր մրցունակության բարձրացմանը: 
Կրթության ոլորտի զարգացման քաղաքականությունն ուղղված է այն բանին, որ կրթության ոլորտի բարեփոխումների արդյունքները նշանակալի ազդեցություն ունենան երկրում տնտեսական աճի, աղքատության կրճատման, անհավասարության մեղմման, էկոլոգիական անվտանգության ապահովման և մարդկային զարգացման գործընթացների վրա ինչպես կարճաժամկետ, այնպես էլ երկարաժամկետ հեռանկարում: Պետականության կայացման ճանապարհին Հայաստանը ստիպված է լուծել մի շարք սոցիալական խնդիրներ` նպատակ ունենալով ապահովել քաղաքացիների կայուն բարեկեցությունը: Առավել առաջնային է աղքատության հաղթահարումը, որում կրթությունը դիտարկվում է հիմնական գերակայությունների շարքում:
Կրթության ոլորտում գերակա է համարվում հանրակրթությունը, որը որպես գերակա ուղղություն է ամրագրված նաև «Կայուն զարգացման ծրագրում»:  Հանրակրթության ոլորտում ԿԶԾ-ը նպատակադրում է լրիվ միջնակարգ կրթության որակի բարձրացումը, բնակչության բոլոր խավերի համար որակյալ լրիվ միջնակարգ կրթության հավասար մատչելիության ապահովումը միջնակարգ դպրոցի բոլոր մակարդակներում` տարրական, հիմնական ու հատկապես ավագ դպրոցում: 

Ներկայացվող հայեցակարգի նախագծով կրթության մատչելիությանն ու աղքատության հաղթահարմանն ուղղված քաղաքականությունը համապատասխանեցվում է «Երեխայի իրավունքների մասին» կոնվենցիայի, ՄԱԿ-ի «Հազարամյակի հռչակագրի» պահանջներին, «Կրթություն բոլորի համար» գլոբալ շարժման սահմանած նպատակադրումներին, որոնցով մասնակից պետությունները պարտավորություն են ստանձնել իրենց ազգային քաղաքականությունն ու օրենսդրությունը մարդու  հիմնարար իրավունքների պաշտպանության միջազգային չափորոշիչներին հանապատասխանեցնելու ուղղությամբ: 

	
	4. Կարգավորման նպատակը և բնույթը

	
	Հայեցակարգի նախագիծն ուղղված է հանրապետության ողջ տարածքում տարրական դասարանների բոլոր սովորողներին հավասարակշռված, անվտանգ և  որակյալ սնունդ տրամադրելու հնարավորության ապահովմանը:  


	
	5. Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՄԱԿ-ի Պարենի համաշխարհային ծրագրի (ՊՀԾ) և Ռուսաստանի Դաշնության «Ճյուղային սննդի ինստիտուտի» աջակցությամբ: Միաժամանակ նախագծի մշակման նպատակով ՀՀ կրթության և գիտության նախարարի` 2010 թվականի մայիսի 13-ի թիվ 374-Ա/Ք հրամանով ձևավորվել է աշխատանքային խումբ: Նախագիծը քննարկվել է շահագրգիռ մարմինների, միջազգային կազմակերպությունների ու ՀԿ-երի հետ, սահմանված կարգով դրվել է շրջանառության: Նախագիծը լրամշակվել ու ավարտուն տեսքի է բերվել ՀՀ կրթության և գիտության նախարարության աշխատակազմի զարգացման ծրագրերի և մոնիթորինգի վարչության կողմից:

	
	6. Ակնկալվող արդյունքը

	
	Հայեցակարգով առաջարկվող դպրոցական սննդի կայուն համակարգը կնպաստի տարրական դպրոցում բնակչության բոլոր խավերի հավասար ներգրավմանը, որն էլ իր հերթին հիմք կհանդիսանա հանրակրթության հաջորդ երկու փուլերում` հիմնական ու ավագ դպրոցում ընդգրկվածության աճի ապահովմանը: 

	
	

	
	Արմեն Աշոտյան


 ՏԵՂԵԿԱՆՔ
«ԿԱՅՈՒՆ ԴՊՐՈՑԱԿԱՆ ՍՆՈՒՆԴ» ԾՐԱԳՐԻ ՀԱՅԵՑԱԿԱՐԳԻՆ 
ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ
 ԵԿԱՄՈՒՏՆԵՐԻ ՈՒ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ  ՆՎԱԶԵՑՄԱՆ
 ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
.«Կայուն դպրոցական սնունդ» ծրագրի հայեցակարգին հավանություն տալու մասին» ՀՀ կառավարության որոշման նախագծով նախատեսվող դպրոցական սննդի համակարգի նոր մոտեցումների արդյունքում ֆինանսական ծավալների փոփոխությունը կկատարվի բյուջետային գործընթացով նախատեսված` Միջնաժամկետ ծախսային ծրագրի կողմնորոշիչ չափաքանակների և տարեկան բյուջեով նախատեսվող միջոցների շրջանակներում:

ՏԵՂԵԿԱՆՔ

«ԿԱՅՈՒՆ ԴՊՐՈՑԱԿԱՆ ՍՆՈՒՆԴ» ԾՐԱԳՐԻ ՀԱՅԵՑԱԿԱՐԳԻՆ 
ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	
	

	
	1.  Այլ իրավական ակտերում և/կամ լրացումների անհրաժեշտությունը

	
	1.«Կայուն դպրոցական սնունդ» ծրագրի հայեցակարգին հավանություն տալու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: Որոշման 2-րդ կետով նախատեսվում է եռամսյա ժամկետում հաստատել «Կայուն դպրոցական սնունդ» ծրագրի ռազմավարությունը և փորձնական ծրագիրը:


	
	2.  Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագիծը նպատակաուղղված է «Երեխայի իրավունքների մասին» կոնվենցիայի, ՄԱԿ-ի Հազարամյակի հռչակագրի պահանջների, «Կրթություն բոլորի համար» ծրագրի նպատակների և Հայաստանի Հանրապետության միջազգային այլ փաստաթղթերով սահմանված պարտավորությունների կատարմանը:

	
	

	
	


ԱՄՓՈՓԱԹԵՐԹ
(կարծիքները վերաբերում են ոչ թե «ԿԱՅՈՒՆ ԴՊՐՈՑԱԿԱՆ ՍՆՈՒՆԴ» ծրագրի 
հայեցակարգին, այլ «ԿԱՅՈՒՆ ԴՊՐՈՑԱԿԱՆ ՍՆՈՒՆԴ»  ԾՐԱԳՐԻ ՌԱԶՄԱՎԱՐՈՒԹՅՈՒՆԸ ԵՎ ՓՈՐՁՆԱԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ»  ՀՀ կառավարության որոշման նախագծին)
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ առողջապահության նախարարություն

08.08.2012 

թիվ ԴԴ/04/7794-12
	1. Նախագծի 2-րդ գլխի 2.2  բաժնի վերնագրում և ողջ տեքստում «Դպրոցա կան սնունդ» բառերը փոխարինել «Կայուն դպրոցական սնունդ» բառերով:
	Ընդունված է մասամբ
	Խմբագրական փոփոխու թյունները կատարվել են միայն տեքստի առանձին հատվածներում, քանի որ «Կայուն դպրոցական սնունդը» ռազմավարության անվանումն է, իսկ «դպրոցական սնունդը» վերաբերում է բուն գործընթացին: 

	
	2. Նախագծի 2-րդ գլխի 2.2 բաժնի 22 կետում և ողջ տեքստում  «ալիմենտար հիվանդու թյուններ» բառերը փոխարինել «ալիմենտար կախված հիվանդու թյուններ» բառերով:
	Ընդունված է
	Նախագծի համապա տասխան հատվածներում կատարվել են խմբագրական փոփոխություններ, «ալիմենտար» տերմինը փոխարինվել է հայերեն համարժեքով:

	
	3. Նախագծի 4-րդ գլխի 35 կետում և ողջ տեքստում տալ «աութսորսինգի» հայերեն սահմանումը:
	Ընդունված է 
	19-րդ կետի 3-րդ ենթակետը ամբողջովին խմբագրված է:

	
	4. Նախագծի 4-րդ գլխի 35  կետում «Որակի վերահսկման և սննդամթերքի անվտան գության» բառերը փոխարինել «սննդա մթերքի անվտանգության և որակի վերահսկում» բառերով: Նույն կետը պարզաբանման կարիք ունի, քանի որ անհասկանալի է թե ՀՀ գյուղատնտեսության նախարարությունը ինչպես պետք է իրականացնի աութսորսինգի կազմա կերպման գործառույթ ները:
	Ընդունված է 
	19-րդ կետի 3-րդ ենթակետը ամբողջովին խմբագրված է, հաշվի է առնվել նաև ՀՀ գյուղատնտեսության նախարարության կողմից նշված կետի վերաբերյալ արված առաջարկությունը: 

	
	5. Նախագծի 36 կետը շարադրել հետևյալ խմբագրությամբ. 

«36. Ծրագրի շրջանակում ՀՀ առողջապահության նախարարության գործառույթները կլինեն. 

«Հանրակրթական դպրոց ներում աշակերտ ների սնուցման կազմա կերպման պահանջները» սանիտարական կանոն ների և նորմերի մշակումը և դրա նկատմամբ հսկողութունը, ալիմենտար կախված հիվանդու թյունների մոնիտորինգի իրականացումը դպրոցա կանների շրջանում:
	Ընդունված է 
	19-րդ կետի 4-րդ ենթակետը ամբողջովին խմբագրված է:

	
	6. Նախագծի 4-րդ գլխի 44 կետում «բնակչության սանիտարա-համաճարակային» բառերից հետո ավելացնել  «ապահովման» բառը:
	Ընդունված է 
	24-րդ կետում արվել է համապատասխան լրացում:

	
	7. Նախագծի 45-րդ կետի 7-րդ ենթակետը ձևակերպել հետևյալ խմբագրությամբ՝ «Հանրա կրթական դպրոցներում աշակերտների սնուցման կազմակերպման պահանջ ները» սանիտարական կանոնների և նորմերի մշակումը»: 
	Ընդունված է 
	25-րդ կետի 7-րդ ենթակետը ամբողջովին խմբագրված է:

	
	8. Առաջարկվում է ներկայացնել «Կայուն դպրոցական սնունդ» ծրագրի ռազմավա րության կատարումն ապահովող գործողություն ների ծրագիրը, որտեղ հստակ կնշվի միջոցառում ների ցանկը, պատաս խանատու կառույցը, կատարման ժամկետները և ֆինանսավորման աղբյուրները:
	Ընդունված է մասամբ
	ՀՀ կառավարության որոշման նախագծում ավելացվել է նոր կետ, համաձայն որի Ռազմավարության ընդունվելու դեպքում համապատասխան միջոցա ռումների պլանը և ժամանակացույցը  եռամսյա ժամկետում կներկայացվի ՀՀ կառավարության հաստատմանը:

	ՀՀ ֆինանսների նախարարություն 

07.08.2012 
թիվ 1/4.3-2/10321-12
	1. Նախագիծը կհանգեցնի ՀՀ պետական բյուջեից լրացուցիչ միջոցների հատկացման անհրա ժեշտության, որը ըստ ներկայացված ծախսերի նախահաշվի` 2014-2016 թվականների համար կկազմի, համապա տասխանաբար` 156.7, 252.6 և 829.9 մլն դրամ: 

ՀՀ 2013-2015թթ. Պետա կան միջնաժամկետ ծախսերի ծրագրով այդ նպատակով միջոցներ նախատեսված չեն: Ուստի նշված ժամկետներում վերոհիշյալ ծրագիրը կատարել հնարավոր չէ: 
	Ընդունված է մասամբ
	ՀՀ կառավարության որոշման նախագծում ավելացվել է կետ, որով հանձնարարական է տրվել ՀՀ կրթության և գիտության նախարարին և ՀՀ ֆինանսների նախարարին` ծրագրի ֆինանսավորման հնարավորության հարցը քննարկել ՀՀ պետական բյուջեի կազմավորման գործընթացով նախատես ված ժամկետներում:

	ՀՀ էկոնոմիկայի նախարարություն

10.08.2012 

թիվ 01/08.2.1/4057-12
	1. «Կայուն դպրոցական սնունդ» ծրագրի ռազմավարությունը և փորձնական ծրագիրն առաջարկում ենք հաստատել ՀՀ կառավարության որոշման առանձին հավելված ներով, քանի որ դրանք իրենց բնույթով տարբեր փաստաթղթեր են: Ըստ այդմ, Ռազմավա րությունը կարող է սահմանափակ վել ներկայիս 1-4 բաժին ների բովանդակությամբ` հստակ ներկայացնելով անհրաժեշտությունը, պետության մոտեցում ները և նպատակները այդ առնչությամբ, ինչպես նաև սկզբունքները, որոնցով առաջնորդվելու է գործըն թացի կազմակերպման ընթացքում: Փորձնական ծրագրում անհրաժեշտ է նախատեսել համա պատասխան բաժիններ, որոնցում կարտացոլվեն շահառուների շրջանակը, իրականացման մեխա նիզմները, ծրագրի կառավարումը, ակնկալ վող արդյունքները, ինչպես նաև ծրագրով նախատեսված միջոցա ռումների ժամանա կացույցը (ըստ ժամկետ ների, կատարողների և ֆինանսավորման աղբյուրների) և ծախսերի նախահաշիվը: 
	Ընդունված չէ
	ՀՀ կառավարության որոշման նախագծի 2-րդ կետով նախատեսվում է եռամսյա ժամկետում հաստատման ներկայացնել առանձին միջոցառումների պլան և ժամանակացույց: 

	
	2. Նախագծի «Դպրոցա կան սնունդ ծրագրի անհրաժեշտությունը ՀՀ-ում» բաժնում Ծրագրի կարևորությունը հիմնավո րելիս, գերագնահատվել է Ծրագրի դերը երկրի սոցիալ-տնտեսական զարգացման, աղքատու թյան հաղթահարման, պարենային անվտանգու թյան ապահովման, ժողո վրդագրական իրավիճա կի բարելավման, ծնելիու թյան ավելացման և որակ յալ ներառական կրթու թյան համակարգի ձևավորման գործում: Դրա հետևանքով կորում է ծրագրի նպատակների և ակնկալվող արդյունքների միջև կապի գնահատման հնարավորությունը, որը ծրագրի արդյունավետ կառավարման երաշխիքն է: 
	Ընդունված չէ
	Ռազմավարությունը ոչ ուղղակիորեն ազդում է և աղքատության հաղթահար մանը, և պարենային անվտանգության ապա հովմանը, և ժողովրդա գրական իրավիճակի բարելավմանը, և կրթության մատչելիու թյանը:  Իսկ ռազմավա րության կոնկրետ նպատակը սահմանված է 3-րդ գլխում` «աստիճանա բար ընդլայնելով հանրակրթական դպրոց ներում սննդի կազմա կերպման շրջանակները, հանրապետության ողջ տարածքում տարրական դասարանների բոլոր սովորողներին ապահովել հավասարակշռված, անվտանգ և  որակյալ սնունդով»:

	
	3. Առաջարկում ենք նախագծի «Ռազմավա րության իրականացումը» բաժնում բերված ռազմավարության խնդիրները/ ուղղությունները ձևա կերպել որպես փուլեր` ներկայաց նելով դրանց իրականացման մեխա նիզմները: Վերջինս հատկապես վերաբերում է «արտաբյուջետային միջոց ների ներգրավման արդյունավետ մեխա նիզմների ներդրումը» փուլին:
	Ընդունված է մասամբ
	Ռազմավարության իրա կանացման փուլերը ներկայացված են աղյուսակ 1-ում, իսկ համապա տասխան մեխանիզմները պետք է մշակվեն ծրագրի իրականացման ընթացքում:

	
	4. Ինչպես նշվում է, փորձնական ծրագրի նպատակն է «համապատասխան մեխանիզմների փորձար կումը հանրապետության տարբեր շրջանների առանձնահատկություններին համապատասխան»: Հետևաբար ծրագրում անհրաժեշտ է նկարագրել այդ մեխանիզմները, որոնք պետք է բխեն ռազմավարությունում նկարագրված սկզբունք ներից: Մասնավորապես, հարկ է հստակեցնել փորձնական ծրագրին իրենց ֆինանսական մասնակցությունն ունե նալու են արդյոք ծնողները և համայնքը, և եթե ունենալու են, ապա նկարագրել նրանց մասնակցության ձևաչափերը: Միաժամանակ, հարկ է նաև հստակեցնել միկրոծրագրերի ու փորձնական ծրագրի փոխառնչությունները, հնարավոր համատեղման տարբերակները և այլն:
	Ընդունված է 
	Փորձնական միկրո ծրագրերի նկարագրու թյունները բերված են նախագծի հավելվածում: Ծնողների և համայնքների մասնակցության ձևաչա փերը տրված են նախագծի 10-րդ կետի 1-ին և 2-րդ ենթակետերում և 27-րդ կետում: Իսկ փորձնական ծրագրերի և միկրոծրագրերի առնչու թյունները տրված են նախագծի 31-րդ, 32-րդ և 33-րդ կետերում: 

Փորձնական ծրագրի շրջանակում ապահովվում է արդեն իսկ ընդգրկված դպրոցներում ծրագրի շարունակականությունը`  տեղական ուժերով: Միկրոծրագրերում ներառ վում են այն դպրոցները, որոնք մինչ այդ ընդգրկված չեն եղել ծրագրում: 

	
	5. Հիմնավորման կարիք ունեն փաստաթղթում բերված հաշվարկները: Մասնավորապես, անհրա ժեշտ է հստակեցնել, թե ՀՀ կառավարության կողմից տրամադրվելիք  գումարը որ տարվա համար պետք է կազմի մեկ սովորողի կտրվածքով օրական 120 դրամ և որքան այն պետք է կազմի ըստ մեկ սովորողին անհրաժեշտ սննդա մթերքի կազմի, կառուցվածքի և էներգետիկայի:
	Ընդունված է 
	Պարզաբանումները ներկա յացված են պետական ծախսերի մասին տեղեկանքում:

	ՀՀ գյուղատնտեսության նախարարություն 

10.08.2012  

թիվ  ՍԿ/4152-12
	1. Նախագծի 35-րդ կետը շարադրել հետևյալ խմբագրությամբ`
«Սննդամթերքի որակի և անվտանգության նկատմամբ վերահսկո ղության, ինչպես նաև հումքային բազայի զար գացման գործառույթները կիրականացնի ՀՀ գյուղատնտեսության նախարարությունը»:
	Ընդունված է
	19-րդ կետի 3-րդ ենթակետը ամբողջովին խմբագրված է:

	
	2. Նախագծի 36-րդ կետում հանել  «սննդի անվտանգության» բառերը:
	Ընդունված է
	19-րդ կետի 4-րդ ենթակետը ամբողջովին խմբագրված է, հաշվի է առնվել նաև ՀՀ առողջապահության նախա րարության կողմից նշված կետի վերաբերյալ արված առաջարկությունը:

	ՀՀ տարածքային կառավարման նախարարություն

17.08.2012 թիվ 03/15/4310-12
	1. Նախագծի 4-րդ կետում կատարել հետևյալ լրացումը. 

 «49. ՊՀԾ-ի սնունդ աշխատանքի դիմաց ծրագրի շրջանակներում ստեղծել սանիտարա հիգիենիկ պայմաններին համապատասխան դպրո ցական ճաշարաններ՝ անհրաժեշտ գույքով»:
	Ընդունված է
	Լրացվել է նոր` 29-րդ կետը համապատասխան բովանդակությամբ:

	 ՀՀ արդարադատության նախարարություն

30.08.2012 թիվ 01/5382-12

	1. Նախագծի 2-րդ կետում նշված «նախարարու թյանը» բառն անհրա ժեշտ է փոխարինել «նախարարին» բառով: Նույն կետում «եռամսյա» բառից առաջ անհրաժեշտ է լրացնել «սույն որոշումն ուժի մեջ մտնելուց հետո» բառերը:
	Ընդունված է
	Կետում կատարված է համապատասխան  փոփոխությունը:

	
	2. Նախագծի 16-րդ և 23-րդ կետերում նշված «ձեռնարկություն է» և «ձեռնարկությունների» բառերն անհրաժեշտ է փոխարինել «կազմակեր պություն է» և «կազմա կերպությունների» բառե րով՝ նկատի ունենալով ՀՀ քաղաքացիական օրենս գրքի 50-րդ հոդվածի պահանջները:
	Ընդունված է 
	Հավելվածի 1-ի համապատասխան կետերում կատարված է  փոփոխությունը:

	
	3.Նախագծի նախաբա նում անհրաժեշտ է «12.01.2012թ.» թվերը փոխարինել «2012 թվականի հունվարի 12-ի» թվերով: 


	Ընդունված է
	Նախագծի նախաբանում կատարված է համապա տասխան փոփոխություն` որպես նախագծի մշակման հիմք է ամրագրվել նոր` ՀՀ կառավարության 2012 թվականի օգոստոսի 9-ի թիվ 1055-Ն որոշումը:

	
	4. Նախագծի բաժինների համարակալումն անհրա ժեշտ է համապատաս խանեցնել օրենքի 41-րդ հոդվածի 4-րդ և 5-րդ մասերի պահանջներին, քանի որ օրենքի 45-րդ հոդվածի 7-րդ մասի համաձայն բաժնի կետը գրվում է լրացուցիչ համարով իրավական ակտում նոր բաժին լրացնելու դեպքում:
	Ընդունված է
	Նախագծի բաժինների համարակալումը փոփոխված և համապատասխանեցված է օրենքի պահանջներին:

	
	5. Նախագծում ներառված աղյուսակներն անհրա ժեշտ է ձևակերպել հավելված 1-ի տեսքով՝ համաձայն օրենքի 37-րդ հոդվածի 5-րդ մասի պահանջների:
	Ընդունված է
	Աղյուսակները ներկա յացված են առանձին` հավելված 2-ում:

	
	6. Նախագծի 45-րդ կետի 6-րդ ենթակետում նշված «աութսորսինգի» բառն անհրաժեշտ է գրել գրական հայերենով՝ համաձայն օրենքի 36-րդ հոդվածի 1-ին մասի պահանջների:
	Ընդունված է
	Նախագծի 25-րդ կետի 6-րդ ենթակետում կատարված է խմբագրական փոփոխություն:

	
	7. Նախագծի 56-րդ կետում նշված «կցվում են հավելվածում» բառերն անհրաժեշտ է փոխարինել «ներկայացված են հավելված 2-ում» բառե րով:
	Ընդունված է
	35-րդ կետում կատարված է համապատասխան խմբա գրական փոփոխություն:

	
	8. Նախագծի 59-րդ կետում նշված «կցվում են (տես աղյուսակ 2)» բառերն անհրաժեշտ է փոխարինել «ներկայացված են հավելված 1-ի աղյուսակ 2-ում» բառերով:
	Ընդունված է 
	38-րդ կետում կատարված է համապատասխան խմբա գրական փոփոխություն, աղյուսակները ներկայաց ված են առանձին` հավելված 2-ում:

	
	9. Նախագծին կից «ՓՈՐՁՆԱԿԱՆ ՄԻԿՐՈ ԾՐԱԳՐԵՐԻ ՆԿԱՐԱԳՐՈՒ ԹՅՈՒՆԸ» հավելվածն (այսուհետ՝ հավելված) անհրաժեշտ է ներկայացնել հավելված 2-ի տեսքով, քանի որ նախագծով, որպես հավելված հաստատվել է «Կայուն դպրոցական սնունդ» ծրագրի ռազմավարություն և փորձնական ծրագիր»-ը:
	Ընդունված է
	Փորձնական  միկրոծրագ րերի նկարագրությունը ներկայացված է առանձին` հավելված 1-ում:

	
	10. Հավելվածի 8-րդ և այլ կետերում նշված «բուլկի» բառն անհրաժեշտ է գրել գրական հայերենով՝ համաձայն օրենքի 36-րդ հոդվածի 1-ին մասի պահանջների:

Նույն դիտողությունը վերաբերում է նաև նախագծի 26-րդ կետում նշված «ալիմենտար գործոնները» հասկացությանը: 
	Ընդունված է
	Նախագծում «ալիմենտար» և  «բուլկի» բառերը փոխարինվել են հայերեն համարժեք բառերով:   
























































































































































� <<Հայաստանի սոցիալական պատկերը և աղքատությունը>>, 2011թ.


� <<Դպրոցական սննդի կայուն զարգացում>> ծրագրի հաշվետվություն, 2-րդ փուլ, 3-րդ  հատոր 






